
Josefa Ocwebileyo, owakhethwa nguNkulunkulu 

uYise

Josefa  Ocwebileyo, uyindoda  eyakhethwa  uNkulunkulu

uYise.  Wakukhetha  njengombambeli  emhlabeni  wakunika

wonke  amagrasiya  nezibusiso  ozidingayo  ukukhulisa

iNdodana  kaNkulunkulu.  Wawusibonelo  esihle  sobuqotho

nokulunga  walalela  uNkulunkulu  ebusweni  ngokuthoba  okukhulu  wenza

okulungile  phambi  kukaNkulunkulu  ngendlela  enhle.  Siyakuhlonipha  ngoba

ngendlela owaphendula ngayo kuNkulunkulu ngokulalela, ubuqotho nokwesaba

uNkulunkulu.  Ngaphandle  kokubuza  wathemba  uNkulunkulu  ngisho  ungazi

konke okwenzekayo, kodwa wakuphatha ngokukholwa wazi ukuthi uNkulunkulu

uzokuholela esinyathelweni esilandelayo. 

Josefa  Ocwebileyo  odumisekayo,  Myeni  weVirigo  elingenasici,  ngizuzele

ubumnene,  ukuthoba  ukuzwela  abanye,  ukuzinikela  okuphelele  entandweni

kaNkulunkulu.   Yiba  ngumlondolozi  nesibonelo  sami  empilweni  yonke  ukuze

ngizuze  ukufa  ezingalweni  zikaJesu  noMaria  njengawe.  Josefa  Ocwebileyo

othandekayo,  mlandeli  othembekileyo  kaJesu  Kristo.  Ngiphakamisa  inhliziyo

yami  ukuncenga  ukunxuselwa  okukhulu  nguwe  ukuzuza

eNhliziyweni  enobuNkulunkulu  kaJesu  wonke  amagrasiya

engiyadingayo  ngokomphefumulo  nenhlalakahle,  ikakhulukazi

igrasiya  lokufa  okuhle  negrasiya  elibalulekile  engilicela

manje…………… (yisho isicelo  sakho). Mlondolozi  weZwi  elaba

yiNyama, nginethemba lokuthi imikhuleko yakho, esikhundleni sami,

izozwakala kahle phambi kwesihlalo sikaNkulunkulu. Amen. 



UMKHULEKO YONYAKA KAJOSEFA OCWEBILEYO

Sibalekela kuwe Josefa Ocwebileyo sisosizini.  Sithi  sesicelile kuMakoti  wakho

ocwebe  cwe  ukuba  asisize,  siyakuncenga  nawe  ngethemba  elikhulu  ukuba

usilondoloze.

Siyakuncengisisa  ngenxa  yothando  olwakunamathelisa  kuMzali  kaNkulunkulu,

iVirigo elingenasici, nangenxa yothando lwakho olunjengolukayise, owayithanda

ngalo ingane uJesu, sicela ukuba ubheke ngomusa ifa eliligugu, uJesu alizuza

ngeGazi  lakhe,  uze  uselekelele  ngokusiza  kwakho  okunamandla  thina

abasosizini.

Wena Mlondolozi onakekelayo wabendlu eyingcwele, awulondoloze abantwana

abakhethiweyo bakaJesu Kristo. Baba onesihe kakhulu, akusilondoloze singaze

sathelwa ngesifo esithathelwanayo, esiyimfundiso yamanga nokwonakala. Wena

Msizi wethu onamandla kakhulu, ake uthi usezulwini,  usisize ekulweni kwethu

namandla obumnyama. 

Njengalokhu  wake  wophula  uJesu  eseyingane  engozini  enkulu  yokubulawa,

kanjalo-ke  manje  vikela  iBandla  eliyingcwele  likaNkulunkulu,  ulophule

emacetsheni onke ezitha zalo nasekuhluphekeni konke. Uze usilondoloze nathi

sonke ngaso sonke isikhathi,  yikhona sothi  sibonela kuwe,  sisizwa uwe futhi,

sihambe  ngokulunga,  size  sife  silungile,  sifumane  ezulwini  ukuthokoza

kwaphakade. Amen.

Asikhuleke ngesibomu

sikaPhapha uFrancis

Baba wethu,……..

Yethi Maria,………

Udumo alube…….

Josefa Ocwebileyo, Mmeli

weBandla elingcwele,

sikhulekele!

